
Nad buchym, kery terozki noleży dociebie, narobiyła sie autorka, cogo napisała, malyrka, kero namalowała łobrozki, iwszyscy, cogo wydali. Toż tyn buch tak richtich jes niy ino twoj, ale durch tyż łod nich. Iskuli tego trza ło nich pamiyntać. Beztoż możesz go dać połoglondać abo przecytać bracikowi, kamratowi abo ujkowi, kery przaje kotom. Ale niy wciepuj cołkego dointernetu. Możesz tam napisać, żebuch jes gryfny ici sie podobo, ale pamiyntej, coby podać miano autorow ibucha. Ło to cie piyknie proszom cowieki, koty iPolsko Izba Ksionżki.

Rozdział piyrszy

Załoknami kryjowki Koci Czelodki wCieszynie gichało. Natretuarze wele Studnie Trzech Bracikow leżały żołte liście. Kot Morfeusz kukoł se nakrople, kere glinglały ło rynna. Sztrykowoł szalik, ale jakoś mu to niy szło, bomryngaty Precelek durch bawiył sie niciami.

–Musisz skukać pazurki, bowszysko pomotlosz – tuplikowoł kociymu bajtlowi rudzielec, ale tyn ino go podrzyźnioł.

–Jo chca pomotlać!

Morfeusz stynknył ipomyśloł, żenojlepi, coby sie kantnył jak inksze koty. Braciki Piksele, zzamotlanymi łogonami, dychali rowno. Komandos łobłapiył Lola ichrapoł, aPozimka iBronka nynały wjednym koszyku imrucały wśniku.

Nogle ftoś gośno zaklupoł dodźwiyrzow. Wonsy nałośmiu pyszczkach stanyły nabaczność choćby wojoki, akoty serwały sie narowne łapy.

–Fto to sie dobijo wtako myszopaskudno pogoda? – zasycała Lola, bomiała nerwy, żeftoś jom łobudziył wtynczos, kej miała gryfny śnik.

Bronka łod Cieślarow wygramolyła sie spod deki, potym sie wysztrekowała, jak ino damulki poradzom, iłotwarła dźwiyrze. Stanyła wnich kocio kamratka łoblecono wżołto pelerina izielone gumioki wboże krowki. Ale tom razom sie niy chichrała, ino była blank markotno.

–Walerko – wraskła Lola, kej łobejrzała gościa. – Cosie stało?

Policmajsterka Walerka Koczy nic niy łodpedziała, ino zaroz wlazła driny, akoty spokopiyły, żeto musi być cosik ważnego. Może jakoś nowo afera kryminalno wspokojnym Cieszynie, kaj niykerym aże sie cło?

Frelka Koczy zicła se ciynżko nakratkowanym pufie, aPiksele pomogli ji seblyc gumioki. Pozimka przirychtowała szolka kakao zmysiom posypkom, bołone pomogo nałoztomajte utropy. Inksze kotki zCzelodki cekały, ażpolicmajsterka zacnie łozprowiać. Znali sie łod dowiyn downa, podżyli niyjedno, comroziyło jym krew wełogonach, ale nigdy niy widzieli swoji kamratki tak znerwowany.

Walerka se dychła izacła godać:

–Dzisiej rano zazwoniyła domie ciotka Aniela, ślubno ujka Lojzika, sztajgra nagrubie wonglo Guido.

–Sztajgla? Fto to sztajgel? – chcioł sie dowiedzieć Precelek, kery durch niy poradziył pedzieć „r”.

–Niy szteruj nos, zgobniku – sprzezywoł go Morfeusz.

–Sztajger to taki kerownik nagrubie – wytuplikowała jym Walerka. – Reskiyruje robotom bergmonow. Moj ujek jes sztajgrym napynzyji irobi terozki zaprzewodnika.

–Acoprzewodzi? Sztrom? – spytoł sie starszy Piksel. Choćby godka była niy wiedzieć ło cym, braciki zawdy myśleli ło sztromie abo eleksztryce.

–Niy – tuplikowała Walerka. – Łon łoprowodzo wycieczki. Atak poprowdzie,to łoprowodzoł.

–Ijuż mu sie ta robota niy podobo? – spytała sie Lola.

–Wcora łostoł porwany – pedziała poleku Walerka, awkryjowce Koci Czelodki zrobiyło sie cicho choćby żwirkym zasioł.

Bywało łoztomajcie – ato ftoś podiwaniył harynki, inksi podrobiali markowe kykse, arapsiki straszyli inapodali namoście. Ale coby scopić chopa? Szef Czelodki Komandos ażposkurcoł swoj pyszczek. Niy był zicher, eli pelcowe detektywy szafnom wszysko, jak noleży. Ale gibko sie sturoł, bonoleżało pomoż kamratce, isie spytoł:

–Jak sie mianuje porwany?

–Ujek, mianuje sie ujek! – wrasknył Precel.

–Ja, Precelku, ale coby zacońć kogoś szukać, muszymy ło niym jak nojwiyncy wiedzieć – tuplikowoł kocikowi Komandos.

–Lojzik Uszok. – Walerka wyciongła zkapsy fotka ujka wparadnym mondurze.

–Pojakymu łon mo piyrze namycce? Izłote knefle? Choćby sie wybiyroł dojakiś tancbudy? – Pozimka wejrzała naBronka łod Cieślarow, kero znała wszyske klachy. Ajak cegoś niy wiedziała,to udowała, żejes inacy.

–Łodpicowoł sie naBarborka – pedziała corno kotka. Pozimka zrobiyła sroge ślypka, bonic niy poradziyła spokopić. Beztoż Bronka musiała ji wszysko pedzieć pokociymu: – Wysztiglowoł sie naBarborka, świynto bergmonow, wgalowy mondur iczako.

–Ate piora to poco?

–Cerwone majom ci, kerzi grajom wbergkapeli. AUszok wni groł. Ale być cicho – znerwowała sie Bronka, kero chciała posuchać, cogodo Walerka Koczy:

–Wiym ino tyla, wiela mi pedziała fest znerwowano ciotka Aniela. Wcora popołedniu ujek mioł być wchałpie, jak wkożdo sobota, ło trzeci inafutrować briwy. Ale nogle kajsik sie podzioł.

–Apojakymu myślicie, żeftoś go porwoł? – spytoł sie modszy Piksel, kery szkryfloł cosik whefcie.

–Tego niy wiymy nazicher ibeztoż policjo niy chce go szukać. Godajom, żemoże ujek Lojzik kajsik pojechoł – starała sie Walerka.

–Amoże richtich zachciało mu sie rajzować? – gośno myśloł Morfeusz.

–Izapomnioł pedzieć ło tym ciotce Anieli? – Walerka wiedziała, żejes to niymożliwe. – Dlo niego Ślonsk to był cołki świat inigdy niy przespoł ani jedny nocy poza chałpom. Godoł, żewswojym życiu mo trzi liplingi, kerym fest przaje.

–Trzi ślubne? – Lola niy poradziyła sie wtym pochytać.

–Niy – tuplikowała ji policmajsterka. – Ujek przoł ciotce Anieli, briwom iwonglowi.

–Wonglowi? – Tego Pozimka niy poradziyła spokopić. – Bojak idzie przoć kamyniowi? Przeca łon niy poradzi przoć.

–Prowda – pedziała Walerka. – Ale wonglym hajcujymy wkachlokach iżeleźniokach. Jakby niy wongel, niy byłoby lykow, szmarowidłow imazidłow. Moj ujek cołke życie przerobiył przi wonglu ijes łon dlo niego zocny.

–Jo tyż tak mom – łodezwoł sie Morfeusz. – Nojwiyncy przaja wom, Brydzi imaszkytom. Ażetake kyksy przoć niy poradzom, aluker mie niy pohalo, to... – Niy było biydokowi dane skońcyć, boprzerwoł mu Komandos:

–Bierymy sie doroboty nawłasno łapa, bosprawa jes poważno.

–Ło to chciałach wos prosić – pedziała Walerka iwziyna naklin Precelka, kery haloł łapkom jeji kostki.

–Muszymy sprawdzać wszyske tropy, porwanie tyż – myśloł gośno Komandos, kej łociyroł sie ło łydka policmajsterki.

–Jake? – spytała sie Bronka.

–Może sztajger Uszok mo jakoś tajymnica, kery żodnymu niy mog wyzdradzić – znokwioł modszy Piksel idropoł sie połogonie.

–Abo musi sie ukrywać, boftoś mu grozi – dopedzioł jego starszy bracik cwiling.

–Aujek mioł wrogow? – spytoł Komandos, ale Walerka zaroz sie łośmioła.

–To nojlepszy chop naświecie, kery wszyskym przoł ikerymu wszyscy przoli.

–Ajednak sie straciył – pedziała cicho Bronka łod Cieślarow. – Cosik sie musi zatym kryć. Natym świecie durch dziejom sie rzecy, ło kerych nawet kotom sie niy śniyło.

Zrobiyło sie blank cicho izaś było słychać, jak jesiynny dyszc piere ło dach familoka. Cosik wisiało wlufcie.

Komandos nastroszył łogon ipołożył łapa naklinie frelki Koczy.

–Napotynga mysiego czerepu! Przeca my ci pomogymy. Jutro sie spakujymy iruszomy nagruba Guido.

Walerka wejrzała znadziejom nawszyskich ipocuła, żejes ji kapka leksi nasercu.

Rozdział piyrszy

Zaôknami kryjōwki Koci Czelodki wCieszynie gichało. Natretuarze wele Studnie Trzech Bracikōw leżały żōłte liście. Kot Morfeusz kukoł se nakrople, kere glinglały ô rynna. Sztrykowoł szalik, ale jakoś mu to niy szło, bomryngaty Precelek durch bawiył sie niciami.

–Musisz skukać pazurki, bowszysko pōmotlosz – tuplikowoł kociymu bajtlowi rudzielec, ale tyn ino go podrzyźnioł.

–Jo chca pōmotlać!

Morfeusz stynknył ipōmyśloł, żenojlepi, coby sie kantnył jak inksze koty. Braciki Piksele, zzamotlanymi ôgōnami, dychali rōwno. Kōmandos ôbłapiył Lola ichrapoł, aPozimka iBrōnka nynały wjednym koszyku imrucały wśniku.

Nogle ftoś gośno zaklupoł dodźwiyrzōw. Wōnsy naôśmiu pyszczkach stanyły nabaczność choćby wojoki, akoty serwały sie narōwne łapy.

–Fto to sie dobijo wtako myszopaskudno pogoda? – zasycała Lola, bomiała nerwy, żeftoś jōm ôbudziył wtynczos, kej miała gryfny śnik.

Brōnka ôd Cieślarōw wygramolyła sie spod deki, potym sie wysztrekowała, jak ino damulki poradzōm, iôtwarła dźwiyrze. Stanyła wnich kocio kamratka ôblecōno wżōłto pelerina izielōne gumioki wboże krōwki. Ale tōm razōm sie niy chichrała, ino była blank markotno.

–Walerko – wraskła Lola, kej ôbejrzała gościa. – Cosie stało?

Policmajsterka Walerka Koczy nic niy ôdpedziała, ino zaroz wlazła driny, akoty spokopiyły, żeto musi być cosik ważnego. Może jakoś nowo afera kryminalno wspokojnym Cieszynie, kaj niykerym aże sie cło?

Frelka Koczy zicła se ciynżko nakratkowanym pufie, aPiksele pōmogli ji seblyc gumioki. Pozimka przirychtowała szolka kakao zmysiōm posypkōm, boône pōmogo naôztomajte utropy. Inksze kotki zCzelodki cekały, ażpolicmajsterka zacnie ôzprowiać. Znali sie ôd dowiyn downa, podżyli niyjedno, comroziyło jym krew weôgōnach, ale nigdy niy widzieli swoji kamratki tak znerwowany.

Walerka se dychła izacła godać:

–Dzisiej rano zazwōniyła dō mie ciotka Aniela, ślubno ujka Lojzika, sztajgra nagrubie wōnglo Guido.

–Sztajgla? Fto to sztajgel? – chcioł sie dowiedzieć Precelek, kery durch niy poradziył pedzieć „r”.

–Niy szteruj nos, zgobniku – sprzezywoł go Morfeusz.

–Sztajger to taki kerownik nagrubie – wytuplikowała jym Walerka. – Reskiyruje robotōm bergmōnōw. Mōj ujek jes sztajgrym napynzyji irobi terozki zaprzewodnika.

–Acoprzewodzi? Sztrōm? – spytoł sie starszy Piksel. Choćby godka była niy wiedzieć ô cym, braciki zawdy myśleli ô sztrōmie abo eleksztryce.

–Niy – tuplikowała Walerka. – Ôn ôprowodzo wycieczki. Atak poprowdzie,to ôprowodzoł.

–Ijuż mu sie ta robota niy podobo? – spytała sie Lola.

–Wcora ôstoł porwany – pedziała poleku Walerka, awkryjōwce Koci Czelodki zrobiyło sie cicho choćby żwirkym zasioł.

Bywało ôztomajcie – ato ftoś podiwaniył harynki, inksi podrobiali markowe kykse, arapsiki straszyli inapodali namoście. Ale coby scopić chopa? Szef Czelodki Kōmandos ażposkurcoł swoj pyszczek. Niy był zicher, eli pelcowe detektywy szafnōm wszysko, jak noleży. Ale gibko sie sturoł, bonoleżało pōmōż kamratce, isie spytoł:

–Jak sie mianuje porwany?

–Ujek, mianuje sie ujek! – wrasknył Precel.

–Ja, Precelku, ale coby zacōńć kogoś szukać, muszymy ô niym jak nojwiyncy wiedzieć – tuplikowoł kocikowi Kōmandos.

–Lojzik Uszok. – Walerka wyciōngła zkapsy fotka ujka wparadnym mōndurze.

–Pojakymu ôn mo piyrze namycce? Izłote knefle? Choćby sie wybiyroł dojakiś tancbudy? – Pozimka wejrzała naBrōnka ôd Cieślarōw, kero znała wszyske klachy. Ajak cegoś niy wiedziała,to udowała, żejes inacy.

–Ôdpicowoł sie naBarbōrka – pedziała corno kotka. Pozimka zrobiyła sroge ślypka, bonic niy poradziyła spokopić. Beztōż Brōnka musiała ji wszysko pedzieć pokociymu: – Wysztiglowoł sie naBarbōrka, świynto bergmōnōw, wgalowy mōndur iczako.

–Ate piōra to poco?

–Cerwōne majōm ci, kerzi grajōm wbergkapeli. AUszok wni groł. Ale być cicho – znerwowała sie Brōnka, kero chciała posuchać, cogodo Walerka Koczy:

–Wiym ino tyla, wiela mi pedziała fest znerwowano ciotka Aniela. Wcora popoledniu ujek mioł być wchałpie, jak wkożdo sobota, ô trzeci inafutrować briwy. Ale nogle kajsik sie podzioł.

–Apojakymu myślicie, żeftoś go porwoł? – spytoł sie modszy Piksel, kery szkryfloł cosik whefcie.

–Tego niy wiymy nazicher ibeztōż policjo niy chce go szukać. Godajōm, żemoże ujek Lojzik kajsik pojechoł – starała sie Walerka.

–Amoże richtich zachciało mu sie rajzować? – gośno myśloł Morfeusz.

–Izapōmnioł pedzieć ô tym ciotce Anieli? – Walerka wiedziała, żejes to niymożliwe. – Dlō niego Ślōnsk to był cołki świat inigdy niy przespoł ani jedny nocy poza chałpōm. Godoł, żewswojym życiu mo trzi liplingi, kerym fest przaje.

–Trzi ślubne? – Lola niy poradziyła sie wtym pochytać.

–Niy – tuplikowała ji policmajsterka. – Ujek przoł ciotce Anieli, briwōm iwōnglowi.

–Wōnglowi? – Tego Pozimka niy poradziyła spokopić. – Bojak idzie przoć kamyniowi? Przeca ôn niy poradzi przoć.

–Prowda – pedziała Walerka. – Ale wōnglym hajcujymy wkachlokach iżeleźniokach. Jakby niy wōngel, niy było bylykōw, szmarowidłōw imazidłōw. Mōj ujek cołke życie przerobiył przi wōnglu ijes ôn dlō niego zocny.

–Jo tyż tak mōm – ôdezwoł sie Morfeusz. – Nojwiyncy przaja wōm, Brydzi imaszkytōm. Ażetake kyksy przoć niy poradzōm, aluker mie niy pohalo, to... – Niy było biydokowi dane skōńcyć, boprzerwoł mu Kōmandos:

–Bierymy sie doroboty nawłasno łapa, bosprawa jes poważno.

–Ô to chciałach wos prosić – pedziała Walerka iwziyna naklin Precelka, kery haloł łapkōm jeji kostki.

–Muszymy sprawdzać wszyske tropy, porwanie tyż – gośno myśloł Kōmandos, kej ôciyroł sie ô łydka policmajsterki.

–Jake? – spytała sie Brōnka.

–Może sztajger Uszok mo jakoś tajymnica, kery żodnymu niy mōg wyzdradzić – znokwioł modszy Piksel idropoł sie poôgōnie.

–Abo musi sie ukrywać, boftoś mu grozi – dopedzioł jego starszy bracik cwiling.

–Aujek mioł wrogōw? – spytoł Kōmandos, ale Walerka zaroz sie ôśmioła.

–To nojlepszy chop naświecie, kery wszyskym przoł ikerymu wszyscy przoli.

–Ajednak sie straciył – pedziała cicho Brōnka ôd Cieślarōw. – Cosik sie musi zatym kryć. Natym świecie durch dziejōm sie rzecy, ô kerych nawet kotōm sie niy śniyło.

Zrobiyło sie blank cicho izaś było słychać, jak jesiynny dyszc piere ô dach familoka. Cosik wisiało wlufcie.

Kōmandos nastroszył ôgōn ipołożył łapa naklinie frelki Koczy.

–Napotynga mysiego czerepu! Przeca my ci pōmogymy. Jutro sie spakujymy iruszōmy nagruba Guido.

Walerka wejrzała znadziejōm nawszyskich ipocuła, żejes ji kapka leksi nasercu.

